
O a tiute fai a le Pulega?

E masani ona fono le Pulega mo le faia o faaiuga e aafia ai le soifua o 
tagata o lo o aumau i Palmerston North. E pulea e le Pulega se vaega 
tele o auaunaga faalotoifale e aofia ai auala tetele, punaoa tau suavai, 
aoina o le lapisi, faletusi, paka, nofoaga faitele, lesitalaina taifau, atinae 
mo afioaga ma le tamaoaiga, ma fuafuaga tau atiae mo le taulaga.

O ai e mafai ona filifilia?

O faiga palota o avanoa mo tagata palota taitoatasi e filifili ai se Pulega e 
fai ma sui o manatu eseese mai tagata o aumau i totonu o tatou afioaga.

E tatau ona avea ma sui faatu mo faiga palota pe afai:

• O se tagatanuu o Niu Sila MA
• Ua lesitala e avea ma tagata palota (o lona uiga foi e tatau ona 

18 tausaga o lou matua pe sili atu) MA
• Na faaulu lou suafa e ni tagata palota se toalua mai Palmerston North.

E tapunia le faaulu mai o suafa i le Aso Faraile 12 Aokuso 2022  
12 i le aoauli.

O ai e mafai ona palota?

Na o tagata ua lesitala e mafai ona palota. E te agavaa e lesitala ma 
palota pe afai:

• Ua atoa le 18 tausaga o lou matua pe sili atu MA
• O oe o se tagatanuu o Niu Sila po o se tagata nofomau po o umia le 

visa o se tagata nofomau MA
• Ua atoa le tasi tausaga pe sili atu o lo o e nofo ai pea i Niu Sila.

Afai o oe o se Atu Kuki Maori, Niue, Tokelau po o se tagatanuu mai 
Ausetalia, e mafai ona e lesitala pe afai sa e nofo ai pea i totonu o 
Niu Sila mo le 12 masina; e lē moomia le i ai o sau visa nofomau e te 
lesitala ma palota ai.

Silasila i le vote.nz pe vili le 0800 36 76 56 e fai ai lau lesitala.

Faapefea ona palota:

O le a lafo atu pepa o faamatalaga mo le faiga o palota i le meli i le aso 
16 Setema 2022 i tagata uma ua mae‘a ona lesitala. O le a aofia i pepa 
o faamatalaga mo le faiga o palota, faatonuga mo le faatumuga o le 
pepa palota.

E saogalemu lava faiga o palota i totonu o Niu Sila, ma e lē faalauiloaina 
lau palota. E lē tatau ona e faailoa i se tasi le tagata sa e palota i ai, se‘i 
vagana ua e malie i ai.

Aso autu mo tagata palota:

16 Setema 2022
Mae‘a ona lafo i le meli pepa o 
faamatalaga mo le faiga o palota, 
ma ua tatala le faia o lau palota.

8 Oketopa 2022 Tapunia faiga palota i le 12 i le aoauli

13 Oketopa 2022 Faasilasila iuga aloaia

PULEGA FAALOTOIFALE PALMERSTON NORTH

PALOTA PULEGA 
FAALOTOIFALE 2022

Mo se fesoasoani po o nisi faamatalaga
Lesitala e palota: vili le 0800 36 76 56 po o le silasila i le vote.nz
Mo se fesoasoani i le faiga o lau palota po o isi mataupu tau palota: vili le 0800 922 822
E mafai foi ona e asiasi i le ofisa o le Pulega i Palmerston North po o le Manawatū Multicultural Centre mo se fesoasoani.

E faia le palota a le Pulega Faalotoifale Palmerston North mai le aso 16 Setema - 8 Oketopa 2022. E palota ai le pulenuu e 1 ma faipule 
faalotoifale e 15.

E 2 faipule faalotoifale o le a filifilia i le palota e fai ma sui o le Te Pūao Māori (mo tagata o lisi suafa i le lola palota a tagata Māori) ma le 
13 faipule faalotoifale o le a filifilia i le palota e fai ma sui o le Te Hirawanui (mo tagata o tusia suafa i le lola o le Palota Tele).

Samoan


